
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

( ৩৯ )



প্রবৃত্তা হন। অপরিসীম বিদ্যা বুদ্ধির নিমিত্ত মার্গ্রেট রোপর তৎকালবর্ত্তী সমস্ত পণ্ডিত মণ্ডলীর নিকট অতিশয় সমাদৃতা হন; ফলতঃ সকলেই তাঁহাকে এক অপরূপ স্ত্রীরত্ন বলিয়া জ্ঞান করিত।

 কালক্রমে তাঁহার দুই পুত্র ও তিন কন্যা জন্মে। তিনি তাহাদিগের বিদ্যা শিক্ষার ভার স্বয়ং গ্রহণ করিয়া অত্যন্ত যত্ন সহকারে, যথানিয়মে শিক্ষা প্রদান করেন। মাতার নিকট, রীতিমত শিক্ষা প্রাপ্ত হইলে, শিশুরা যে স্বল্পায়াসে উত্তমরূপে শিক্ষিত হইতে পারে, বিবি বোপর তাহার সম্যক্রূপ দৃষ্টান্ত প্রদর্শন করিয়াছেন। তদীয় উপদেশ গুণে তাঁহার সন্তানেরা অল্প কাল মধ্যে বিবিধ বিদ্যায় পারদর্শী হইয়া উঠেন। অবশেষে অশেষ বিষয়ের উন্নতি সাধন করিয়া বিশ্ববিদ্যালয়ের অধ্যাপকের পদ প্রাপ্ত হন।

 মার্গ্রেট অনেক সময়ে পরিবার মধ্যগত হইয়া সুখ সচ্ছন্দমনে জ্ঞানচর্চ্চা করিতেন। একদা ঐ রূপ জ্ঞানালোচনা করিতেছেন, এমত সময়ে সহসা তিনি শ্রবণ করিলেন, যে রাজবিদ্রোহী অপরাধে তাঁহার পিতার কারাবাসের আজ্ঞা হইয়াছে। এই সংবাদ শ্রবণ মাত্র এক কালে তাঁহার সকল সুখের অবসান হইল।

 ইংলণ্ডের সম্রাট্ অষ্টম হেন্রি, আপন পত্নী ক্যাথারাইনকে বিনা অপরাধে ত্যাগপত্র প্রদান পূর্ব্বক এনিবইলিনকে বিবাহ করিলে, সার টমাস মুর আপন প্রভুর

	        এই পাতাটি অন্য কোনো ভাষায় উপলব্ধ নয়।

	    
	
	[image: উইকিসংকলন]



				 এই পাতা শেষ সম্পাদিত হয়েছে ১৭:১৩টার সময়, ২১ মার্চ ২০২১ তারিখে।
	বিষয়বস্তু CC BY-SA 4.0-এর আওতায় প্রকাশিত যদি না অন্য কিছু নির্ধারিত থাকে।

